
দেখিতে দেখিতে কেন-অবশ পাষাণ হেন

চখের পলক নাহি পড়ে।

শােণিত না চলে বুকে, কথাটি না ফুটে মুখে

চুলটিও না নড়ে না চড়ে।



মুখ ফিরাইল বালা, দেখিল জ্যোছনা মালা

খসিয়া পড়িছে নীল যমুনার নীরে—

অস্ফুট কল্লোল স্বর, উঠিছে আকাশ পর

অর্পিয়া গভীর ভাব রজনী গভীরে!



দেখিছে লুটায় ঢেউ, আবার লুটায়

দিগন্তে খেলয়ে পুনঃ দিগন্তে মিলায়।

দেখে শূন্য নেত্রতুলি—খণ্ডখণ্ড মেদ গুলি

জ্যোছনা মাখিয়া গায়ে উড়ে উড়ে যায়।



এক খণ্ড উড়ে যায় আর খণ্ড আসে

ঢাকিয়া চাঁদের ভাতি-মলিন করিয়া রাতী

করিয়া দিয়া সুনীল আকাশে।



পাখী এক গেল উড়ে নীল নভোতলে,

ফেন খণ্ড গল ভেসে নীল নদী জলে,

		 এই পাতা শেষ সম্পাদিত হয়েছে ০৬:৫০টার সময়, ৫ ফেব্রুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

